
Xalqın qəzeti!

1919-cu ildən çıxır Azərbaycan Respublikası 3rezidentinin İşlər İdarəsi

Azərbaycan Respublikası 
Konstitusiyasının qəbul 
edilməsindən 30 il keçir

Səhifə  12

Səhifə  11

Səhifə  5

Türkiyənin kədəri 
Azərbaycanın kədəridir

Noyabrın 11-də Azərbaycan Respublikasının 3re-
zidenti İlham Əliyev Türkiyə Respublikasının 3rezi-
denti Rəcəb Tayyib Ərdoğana zəng edib.

Dövlətimizin başçısı Türkiyə Hərbi Hava Qüvvələ-
rinə məxsus hərbi yük təyyarəsinin Gürcüstan ərazisində 
qəzaya uğraması ilə əlaqədar Türkiyə Respublikasının 
Prezidentinə, həlak olmuş hərbçilərin ailələrinə və yaxın-
larına, qardaş Türkiyə xalqına dərin hüznlə başsağlığı ve-
rib.

Türkiyə Respublikasının Prezidenti telefon zənginə 
və ifadə edilmiş başsağlığına görə Azərbaycan Respubli-
kasının Prezidentinə təşəkkürünü bildirib.

Telefon danışığı zamanı Azərbaycanın və Türkiyənin 
aidiyyəti dövlət qurumlarının qəza ilə əlaqədar təmasda 
olduqları qeyd edilib. 

3rezidentin Mətbuat Xidməti

Türkiyə Respublikasının 
Prezidenti Zati-aliləri cənab 

Rəcəb Tayyib Ərdoğana
Hörmətli cənab 3rezident!
Əziz Qardaşım!
Gəncədən qalxan və Türkiyə Hərbi Hava Qüvvələ-

rinə məxsus hərbi yük təyyarəsinin Gürcüstan ərazisində 
qəzaya uğraması nəticəsində hərbçilərin həlak olması 
barədə xəbər bizi son dərəcə sarsıtdı.

Bu ağır anlarda kədərinizi bölüşür, baş vermiş faciə 
ilə əlaqədar Sizə, həlak olanların ailələrinə və yaxınları-
na, qardaş Türkiyə xalqına öz adımdan və Azərbaycan 
xalqı adından dərin hüznlə başsağlığı verirəm.

Allah rəhmət eləsin!
İlham ƏLİYEV,  

Azərbaycan ResSublikasının 3rezidenti
Bakı şəhəri, 11 noyabr 2025-ci il

Prezident İlham Əliyev 
Dövlət Bayrağı Günü ilə 

bağlı paylaşım edib

Azərbaycan Respublikasının Prezidenti İlham  Əliyev 
9 Noyabr Dövlət Bayrağı Günü münasibətilə rəsmi sosial 
şəbəkə hesablarında paylaşım edib.

Prezident İlham Əliyev: Bu gün 
Azərbaycanın hər bir yerində 

dövlət bayrağı dalğalanır
Azərbaycan Respublikasının 3rezidenti İlham 

Əliyev 9 Noyabr Dövlət Bayrağı Günü münasibətilə 
rəsmi sosial şəbəkə hesablarında yeni paylaşım edib. 
3aylaşımda deyilir:

³%u g�n $zərbayFanın Kər bir yerində döYlət bayra-
÷ı dal÷alanır� (úq olsun� $zərbayFan bayra÷ına�´

Prezident İlham Əliyevin 
12 Noyabr Konstitusiya 
Günü ilə bağlı paylaşımı

3rezident İlham Əliyev 12 Noyabr Konstitusiya 
Günü ilə bağlı sosial şəbəkə hesablarında paylaşım 
edib. 3aylaşımda deyilir:

³�2 1oyabr $zərbayFan 5esSublikasının 
 .onstitusiya *�n�´�

Prezident İlham Əliyev Çinin “China Datang  
Corporation Ltd.” şirkətinin nümayəndə heyətini qəbul edib

Azərbaycan Respublikasının 3rezidenti İlham Əliyev noyabrın 12-də 
Çinin “China Datang Corporation Ltd.” şirkətinin Direktorlar Şurasının 
sədri Lü Cünün başçılıq etdiyi nümayəndə heyətini qəbul edib. 

Dövlətimizin başçısı “China Datang 
Corporation Ltd.” şirkətinin böyük nü-
mayəndə heyətinin Azərbaycana səfə-
rinin əhəmiyyətinə toxunaraq, bunun 
əməkdaşlığın perspektivlərinin mü-

zakirəsi üçün yaxşı imkan yaratdığını 
vurğuladı. Ölkəmizdə çox sayda Çin 
şirkətinin fəaliyyət göstərdiyini deyən 
Prezident İlham Əliyev Azərbaycanla 
Çin arasında vizasız gediş-gəliş reMimi-

nin tətbiqindən sonra Çindən ölkəmizə 
gələn turistlərin sayının artdığını qeyd 
etdi. 

Dövlətimizin başçısı bu il Çinə döv-
lət və işgüzar səfərlərini xatırladı, hə-
min səfərlərdən sonra strateMi tərəfdaşlıq 
əlaqələrimizin daha da genişləndiyini 
vurğuladı. 

Qəbula görə minnətdarlığını bil-

dirən Lü Cün Bakının inkişafının onlar-
da xoş təəssürat hissi yaratdığını dedi. 
Qonaq ölkəmizdə özlərinə qarşı dost 
münasibəti qeyd etdi. 

Söhbət zamanı Azərbaycan ilə “Chi-
na Datang Corporation Ltd.” şirkəti ara-
sında enerMi keçidi, yaşıl enerMi və yaşıl 
sənaye parkı layihələri ilə bağlı fikir 
mübadiləsi aparıldı.

Qarabağ Zəfəri 
şərəfinə parad

Vaşinqtonun Orta Dəhliz və 
TRIPP strategiyası

³&���´ sammiti $%ù-ın Mərkəzi $siya maraqlarını əks etdirir
ABŞ, Qazaxıstan, Qırğızıstan, Tacikistan, Türkmənistan və gzbəkistan hökumətləri birgə 

bəyanat yayıb. Birləşmiş Ştatların Dövlət Departamenti xəbər verir ki, bəyanat “C5+1” 
formatının 10-cu ildönümü münasibətilə paylaşılıb. Bəyanatda Trampın Beynəlxalq Sülh və 
Rifah Marşrutunun (TRI33) regional tranzit əlaqələrinin inkişafında rolundan söz açılıb.

�ardı 12�ci səhiIədə�

Nikol Paşinyan illər əvvəl 
hansı “ölümü seçmişdi”"

Səhifə  10
EnerMi əməkdaşlığından 

innovativ strateMi 
tərəfdaşlığa doğru

Azərbaycan–Çin strateji 
tərəfdașlığı sürətlə genișlənir



Nikol Paşinyan illər əvvəl hansı “ölümü seçmişdi”"
“Siz istəyirsiniz ki, məni öldürsün-

lər"”. Azərbaycanın xarici işlər naziri 
Ceyhun Bayramov İTV-də yayımlanan 
“Təmas xətti” verilişində belə bir rito-
rik sualı vaxtilə Ermənistanın baş na-
ziri  Nikol 3aşinyanın 3rezident İlham 
 Əliyevə ünvanladığını bildirib. 

C.Bayramov onu da deyib ki, sualın 
səsləndiyi görüş Azərbaycan və Ermənis-
tan liderlərinin ilk təmasından, təxminən, 6 
ay sonra ATƏT-in keçmişdə qalmış Minsk 
qrupunun həmsədrlərinin vasitəçiliyi ilə 
gerçəkləşmişdi. Halbuki, 6 ay əvvəl, yəni 
2018-ci ilin sentyabrında Düşənbədə Pa-
şinyan başqa söz demişdi. O, Prezident 
 İlham Əliyevdən, bir növ, möhlət istəmiş-
di. C.Bayramov vurğulayıb ki, Nikol hə-
min vaxt hakimiyyətə yeni gəldiyini, onun 
üçün çətinlik yarandığını, bəlli bir vaxt 
lazım olduğunu, münaqişənin həlli üçün 
lazımi addımları atacağını söyləmişdi. Bü-
tün bunlardan isə bir neçə nəticə hasil olu-
nur. Amma onlara keçməzdən əvvəl bəzi 
məqamlara nəzər salaq. 

***
Məlum olduğu kimi, N.Paşinyanın ic-

timai-siyasi fəaliyyətinin müəyyən hissəsi 
Murnalistika ilə bağlıdır. Xüsusən 1990-
2000-ci illər. O, “Oragir”, daha sonra isə 
“Haykakan Zhamanak” qəzetinin baş re-
daktoru olmuşdu. Nikolun həmin dönəmdə 
Qarabağla bağlı bildirdiklərində başlıca 
xətt bu idi ki, Ermənistan rəhbərləri, xü-
susən Robert Koçaryan və SerM Sarkis-
yan Qarabağ məsələsindən daxili siyasi 
məqsədlər naminə yararlanırlar. Münaqişə 
hər iki dövlət başçısı üçün ölkənin sosi-
al-iqtisadi böhranını ört-basdır edən amil-
dir. 

Bununla belə, Paşinyan “Artsax xalqı-
nın öz müqəddəratını təyinetmə haqqı” 
prinsipini dəstəklədiyini dilə gətirirdi. 
“Qarabağ məsələsi Ermənistanın əsas bə-
hanəsinə çevrilib. Amma Qarabağ xalqının 
azad yaşamaq haqqı danılmazdır”, - deyən 
N.Paşinyan müxalifət lideri kimi aktiv si-
yasətə qoşulduğu vaxtlarda da Qarabağ 
probleminə dair mövqeyini bir elə dəyiş-
mədi. Məsələn, Nikol bildirdi ki, Qarabağ 
Ermənistanın tərkib hissəsi olmasa da, 
ölkənin təhlükəsizliyi baxımından vacib-
dir. 

Beləliklə, Paşinyan beynəlxalq hüquq-
la “Artsax xalqı” ritorikası arasında balans-
lı xətt tutdu. Ən başlıcası isə o, 2015-ci ildə 
deputat kimi parlamentdə çıxış edərkən 
bildirdi ki, Ermənistan Qarabağın (orada 
mövcud olmuş, əslində, separatçı mahiy-
yət daşıyan hakimiyyəti nəzərdə tutaraq 
± red.) adından danışa bilməz, münaqişə 
“Artsax xalqı” ilə Azərbaycan arasında 
müzakirə olunmalıdır.

Əlbəttə, Paşinyan hakimiyyətə gəl-
məzdən əvvəl hərbi ritorikanın əleyhinə 
idi. Məsələn, o, 2016-cı ilin Aprel müha-
ribəsindən sonra bildirmişdi ki, “müharibə 
heç kimin xeyrinə deyil. Biz gənclərimizi 
itiririk, amma sülh üçün real yol açmırıq”. 
Nikol, həmçinin sülhün kapitulyasiya ol-
madığını da vurğulamış, kompromisin 
mümkünlüyü ideyasını ortaya atmışdı. 

Bir sözlə, Paşinyan 2018-ci ilin 
“məxməri inqilabından” əvvəl Qarabağ 
məsələsində qəti bir güzəşt təklifi irəli 
sürmürdüsə də, “sülhə hazırlıq” və xalqla 
açıq dialoq zərurətindən söz açırdı: “Əgər 
biz Qarabağ problemini gələcək nəsillərə 
ötürmək istəmiriksə, sülhə hazırlıq indi 
başlamalıdır”.

Bir məqama da diqqət yetirək. N.Pa-
şinyan 2022-ci ildəki, yəni 44 günlük 
müharibədən sonrakı çıxışlarının birində 
demişdi ki, 2018±2019-cu illərdə Ermə-
nistanın bütün dostlarının ölkənin Qaraba-
ğın ətrafındakı yeddi rayonu qaytarmasını 
və Qarabağın statusu ilə bağlı mövqeyini 
yumşaltmasını gözlədiklərini ictimaiyyətə 
demədiyi üçün özünü günahkar sayır. Elə 
isə əvvəldə haqqında söz açacağımızı vur-
ğuladığımız nəticələrə keçid alaq. Daha 
doğrusu, bilavasitə Paşinyanın Prezident 
İlham Əliyevə ünvanladığı ritorik sualdan 
qaynaqlanmış məqamlara.

***
Heç şübhəsiz, N.Paşinyan hakimiyyətə 

gələndə Qarabağ məsələsində bıçağın sü-
müyə dirəndiyindən, Azərbaycanın səbri-
nin tükəndiyindən xəbərdar idi. Hələ bəzi 
versiyalar var ki, Prezident S.Sarkisyan 
güzəştlərin qaçılmazlığını görmüş, ona 

görə sərt mövqe tutmayaraq, hakimiyyə-
tin Paşinyana keçməsi ilə razılaşmışdı. Bir 
növ, Nikolu “günah keçisi” kimi ortaya at-
mışdı. Bu iddianı irəli sürənlər Sarkisyanın 
“Qarabağ kartı” ilə düzgün davranmaya-
caq Paşinyanı sonradan devirmək niyyəti-
nin olduğunu da vurğulayırlar. 

Əlbəttə, bu sayaq versiyalarla çıxış 
edənlərin mövqeyini birmənalı şəkildə 
doğru saymaq mümkünsüzdür. Amma bir 
məqam var ki, müasir Ermənistan “Qara-
bağ kartı” üzərində qərarlaşmış ölkədir. 
Otuz ilə yaxın müddətdə də məhz Qarabağ 
amili Ermənistanın siyasi-ideoloMi xəttinin 
əsasını təşkil etmişdi. Elə indinin özündə 
də ölkənin tam şəkildə Qarabağ avantüra-
sından xilas olduğunu söyləmək mümkün-
süzdür. Bu mənada Paşinyanın Prezident 
İlham Əliyevə 2019-cu ildə dediyi, C.Bay-
ramovun isə verilişdə xatırlatdığı məqamı 
doğru saymaq mümkündür. 

Məsələ ondadır ki, “demokratiyanın 
qladiatoru” kimi hakimiyyətə gəlmiş Pa-
şinyan gördü ki, Qarabağ məsələsi Ermə-
nistan siyasi həyatına hopub. Təsəvvür 
edin, “qladiator” birdən-birə deyir ki, 
ölkəsi işğalçıdır və tutduğu əraziləri geri 
qaytarmalıdır. Nəzərə alaq ki, hakimiyyətə 
gəlməzdən əvvəl Qarabağ məsələsi ilə bağ-
lı, yuxarıda vurğuladığımız kimi, müəyyən 
güzəşt ritorikasından söz açan Nikolun 
mövcud istiqamətdə konkret baxış plat-
forması yox idi. Onu hakimiyyətə gətirən 
amil də güzəştlərə hazırlığı yox, erməni 
xalqının Sarkisyanın timsalında xunta re-
Miminə nifrəti idi. Paşinyan həmin nifrəti 
siyasi dividendə çevirərək üstünlük əldə 
etmişdi. Deməli, onun Prezident İlham 

Əliyevə ünvanladığı ritorik sualında mən-
tiq var idi. Çünki güzəşt ölümə bərabər şey 
idi. Amma hansı ölümə"

Suala cavab üçün ikinci nəticəyə keçid 
alaq və Paşinyanın ritorikasının başqa bir 
tərəfi üzərində dayanaq. Məsələ ondadır 
ki, 2018-ci ildə Ermənistanda baş vermiş 
“məxməri inqilab” ciddi sistem dəyişikliyi 
doğurmadı. Nikol başının dəstəsi ilə əvvəl 
Koçaryanın, sonra Sarkisyanın oturduğu 
kabinetin yumşaq kreslosunda oturdu. O 
kabinetdə ki, loru dildə desək, ondan aya-
ğını bayıra qoyanda ətrafda Koçaryan-Sar-
kisyan xuntasının yetişdirdiyi şəxslər 
çoxluq təşkil etdiklərini gördü. Hakimiy-
yətdəki vacib rıçaqlar da onların əlllərində 
cəmləşmişdi. Belələrinin hara bağlı olduq-
ları isə hər kəsə yaxşı bəllidir... 

Mövcud durumda “demokratiyanın 
qladiatoru” Qarabağ məsələsində “yenilik” 
etmək qərarına gəldi. Nəticədə meydana 
“Qarabağ Ermənistandır nöqtə” bəyanatı 
çıxdı. Bu bəyanat nə Ermənistanın həmin 
vaxtadək aparılmış Qarabağ danışıqların-
dakı mövqeyi, nə də Paşinyanın hakimiy-
yətə gəlməzdən əvvəlki Qarabağ düşüncəsi 
ilə uzlaşırdı. Bu yerdə Ermənistanda Qara-
bağ məsələsində güzəşt tərəfdarlarının nə 
zaman olduğuna diqqət yetirək. 

***
Deməli, 1993-cü ildə Qarabağ müha-

ribəsində uğur qazanmış ölkəyə birinci 
prezident Levon Ter-Petrosyan rəhbərlik 
etmişdi. O Levon Ter-Petrosyan ki, 2022-
ci ildə Paşinyanın yuxarıda diqqətə çatdır-
dığımız fikrinə bənzər fikri 1996-cı ildə 
dilə gətirmiş və demişdi ki, beynəlxalq ic-
timaiyyət Ermənistanı dəstəkləmir, ondan 

güzəşt gözləyir. Birinci prezident onu da 
demişdi ki, Azərbaycan və Türkiyə ilə mü-
nasibətlərin normallaşdırılması Ermənista-
nın gələcəyi baxımından vacibdir. 

Lakin tədbirli siyasətçi olan L.Ter±Pet-
rosyan sözün hər iki anlamındakı ölümdən 
qorxdu və istefa vermək məcburiyyətində 
qaldı. Onun gedişindən sonra müasir Er-
mənistan dövlətini var edən ideyanın ± bi-
lavasitə Qarabağ avantürasının daşıyıcıları 
hakimiyyətə yiyələndilər. Söhbət Robert 
Koçaryanın iqtidarı ələ keçirməsindən ge-
dir. Bu, 1998-ci ildə baş vermişdi. 

Lakin həmin vaxt Ermənistandakı siya-
si quruluş elə idi ki, “Qarabağ klanı” tam 
şəkildə söz sahibi deyildi. Azərbaycanla 
danışıqlarda güzəşt tərəfdarları iqtidarda 
qalırdılar. Məsələn, Ermənistan parlamen-
tinin spikeri Karen Dəmirçyan və ölkənin 
baş naziri Vazgen Sarkisyan. Özü də bu 
şəxslərin cəmiyyətdəki mövqeləri xeyli 
güclü idi. 

“Güclülər” 1999-cu ildə sıradan çıxa-
rıldılar. Həmin ilin oktyabrında Ermənistan 
parlamentində silahlı terror aktı törədildi. 
Dəmirçyan və Sarkisyan da daxil olmaq-
la ümumilikdə 8 yüksək ranqlı şəxs qətlə 
yetirildi. Beləliklə, Qarabağ danışıqların-
dakı müsbət dinamika pozuldu, həmçinin 
“Qarabağ klanı”nın 2018-ci ilədək davam 
etmiş mütləq hakimiyyət dövrü başlan-
dı. Klanın isə həmin müddətdə aparılmış 
Qarabağ danışıqlarında tam manipulyativ 
mövqe tutduğu hər kəsə yaxşı bəllidir. 

***
Sonda yekun nəticəyə gələrək deyək 

ki, “demokratiyanın qladiatoru” Paşinya-
nın Prezident İlham Əliyevə 2019-cu ildə 
verdiyi ritorik sual, əslində, onun siyasi 
ölümlə fiziki ölüm arasında birincinin xey-
rinə seçiminin göstəricisi idi. Dövlətimizin 
başçısının erməni həmkarına nə dediyinə 
gəlincə, C.Bayramov: “Prezidentin də 
buna cavabı belə olur ki, mən, ümumiy-
yətlə, heç kimin öldürülməsini istəmirəm, 
ancaq bu heç bir mənada Azərbaycan tor-
paqlarının işğal altında qalması anlamına 
gələ bilməz”. 

Yəni, Prezident İlham Əliyevin mesaMı, 
təxminən, budur: Sən hər bir halda ölüsən. 
Nikol “Qarabağ Ermənistandır nöqtə” bə-
yanatını verəndə siyasi ölümünü bir qədər 
də dərinləşdirdi. 2018-ci ildən indiyədək 
Paşinyanı fiziki cəhətdən məhv etmək 
planları getdikcə daha çox iflasa uğramaq-
dadır. hstəlik, onu devirərək siyasi səh-
nədən uzaqlaşdırmaq yönümlü cəhdlər də 
səmərəsiz və nəticəsizdir. Yekunda qərar-
laşan isə haqq-ədalət və sülhdür. O haqq-ə-
dalət və sülh ki, onu Azərbaycan öz gücü, 
qətiyyəti və iradəsi hesabına əldə edib.

Ə.&AHA1*İROĞLU  

Vaşinqtonun Orta Dəhliz və TRIPP strategiyası
(əvvəli 1-ci səhifədə)

Ölkələrin qarşıya qoyduğu məqsədlər 
arasında Trans±Xəzər Beynəlxalq Nəq-
liyyat Marşrutu (Orta Dəhliz) ilə bağlı da 
məsələlər var. Tərəflər təchizat zəncirinin 
əlaqəliliyini və dayanıqlılığını gücləndir-
mək məqsədilə Orta Dəhlizin potensia-
lını tam şəkildə inkişaf etdirmək və onu 
TRIPP-lə birləşdirməklə yüklərin, mə-
lumatların və enerMinin “C5�1” ölkələri 
və dünya üçün təhlükəsiz hərəkətini tə-
min etmək, gömrük reMimlərinin uyğun-
laşdırılması və şə൵aflığının artırılması 
istiqamətində səyləri davam etdirmək, 
“C5�1” ölkələri arasında kommersiya 
və mədəni əlaqələri gücləndirmək üçün 
aviasiya əlaqəsini genişləndirmək və tex-
nologiya, hasilat və sürətlə inkişaf edən 
digər sahələrdə təlimləri asanlaşdıran 
təhsil mübadilələri vasitəsilə kommersiya 
əlaqələrini möhkəmləndirmək və əmək 
bazarının peşəkarlığını dəstəkləmək barə-
də razılığa gəlib.

Qeyd edək ki, “C5�1” platforması 
2015-ci ildə ABŞ, Qazaxıstan, Qırğızıs-
tan, Özbəkistan, Türkmənistan və Taci-
kistan arasında münasibətlərin yaxşılaşdı-
rılması məqsədilə yaradılan platformadır. 
Format həmin il xarici işlər nazirləri sə-
viyyəsində başlayıb. 2023-cü il sentyab-
rın 20-də isə dövlət başçıları səviyyəsinə 
qaldırılıb. Noyabrın 6-da ABŞ Prezidenti 
Donald Tramp 5 Mərkəzi Asiya ölkəsinin 
liderini Ağ Evdə qəbul edib. ABŞ dövlət 
başçısının Ağ Evdəki iqamətgahında təş-
kil olunan təntənəli şam yeməyinə Qa-
zaxıstan Prezidenti Kasım±Jomart Toka-
yev, Qırğızıstan Prezidenti Sadır Japarov, 
Tacikistan Prezidenti Emoməli Rahmon, 
Türkmənistan Prezidenti Sərdar Ber-
diməhəmmədov və Özbəkistan Prezidenti 
Şavkat Mirziyoyev qatılıb.

* * *
Ekspertlər Vaşinqtonda keçirilən 

“C5�1” sammitini ABŞ-ın bu strateMi əhə-
miyyətli bölgəyə artan marağının parlaq 
nümunəsi kimi qiymətləndirirlər. Rusiya 
ilə Ukrayna arasında davam edən silahlı 
münaqişə, eləcə də Moskva və Pekinin 
Mərkəzi Asiyanın zəngin təbii sərvətlə-
rinin istehsalında fəal şəkildə iştirakı fo-
nunda Trampın region liderləri ilə görüşü 

beynəlxalq ictimaiyyətin diqqətini cəlb 
edir. 2023-cü ildə ilk sammitdən sonra 
ikinci ABŞ±Mərkəzi Asiya sammitinə ev 
sahibliyi edən Tramp, nahar nitqində keç-
miş prezident Co Baydenin regiona ya-
naşmasını tənqid edərək, onu həddindən 
artıq laqeydlikdə günahlandırıb. Amerika 
lideri administrasiyasının Mərkəzi Asiya-
ya layiq olduğu diqqət və prioriteti verdi-
yini vurğulayıb.

Vaşinqtonda “C5�1” formatının 10 il-
liyi münasibətilə qəbul edilən birgə bəya-
nat və Ağ Evdə keçirilən sammit ABŞ-ın 
Mərkəzi Asiya siyasətində yeni dönəmin 
başlanğıcı kimi qiymətləndirilə bilər. Bu 
görüş təkcə diplomatik simvolizm daşı-
mır, həm də regionun geoiqtisadi mən-
zərəsində yeni güc balansının formalaş-
dığını göstərir. ABŞ Prezidenti Donald 
Trampın Mərkəzi Asiya liderləri görüşü 
və TRIPP layihəsini önə çəkməsi Vaşinq-
tonun regionda uzunmüddətli maraqlarını 
yenidən bərpa etdiyinin göstəricisidir.

Məlumdur ki, son 10 ildə Mərkəzi 
Asiya regionu Çin və Rusiya arasında 
mühüm iqtisadi və nəqliyyat kəsişməsinə 
çevrilib. “Bir kəmər, bir yol” təşəbbüsü 
və Avrasiya İqtisadi İttifaqı çərçivəsində 
Pekin və Moskva bölgədə mühüm infrast-
ruktur üstünlüyü qazanıblar. ABŞ isə bu 
müddət ərzində regionda daha çox təh-
lükəsizlik və insan hüquqları məsələləri 
ilə yadda qalıb, iqtisadi layihələrdə aktiv-
lik nümayiş etdirməyib. Tramp administ-
rasiyasının yeni yanaşması isə bu boşluğu 
doldurmaq və Mərkəzi Asiya ilə iqtisa-
di-siyasi əlaqələri real layihələr əsasında 
dərinləşdirmək məqsədi daşıyır.

Sammitdə vurğulanan əsas ideya ± 
Orta Dəhlizin potensialının TRIPP mar-
şrutu ilə birləşdirilməsi ± ABŞ-ın qlobal 
logistika sistemində Avrasiya üzərindən 
keçən ticarət xətlərinə birbaşa inteqrasiya 
niyyətindən xəbər verir. Bu, həm də Av-
ropa±Asiya nəqliyyat əlaqələrinin daha 
təhlükəsiz və diversifikasiya olunmuş şə-
kildə təşkili baxımından əhəmiyyətlidir. 
TRIPP marşrutu yalnız nəqliyyat deyil, 
həm də enerMi, rəqəmsal məlumat axını və 
texnoloMi əməkdaşlıq kimi sahələri əhatə 
edir. Bu, Mərkəzi Asiya ölkələrinin ener-
Mi resurslarını Qərb bazarlarına çıxarmaq 
üçün yeni imkanlar yarada bilər.

Əlavə olaraq bəyanatda təchizat zən-
cirlərinin təhlükəsizliyinin və gömrük 
prosedurlarının şə൵aflığının artırılmasına 
yönəlik bəndlər diqqət çəkir. Bu, ABŞ-ın 
son illərdə xüsusilə Çin iqtisadi modelinə 
qarşı formalaşdırdığı etibarlı tərəfdaş-
lıq konsepsiyasının regional tətbiqi kimi 
dəyərləndirilə bilər. Vaşinqton region 
dövlətlərini təkcə geosiyasi tərəfdaş deyil, 
həm də yüksək texnologiyalar və istehsal 
zəncirlərinin yeni qovşağı kimi görür.

Trampın sammitdə Bayden administ-
rasiyasını regiona laqeydlikdə ittiham 
etməsi siyasi Mest olmaqla yanaşı, həm də 
ABŞ daxilində Mərkəzi Asiya siyasətinə 
dair prioritet fərqini göstərir. Əgər Bayden 
dövründə Mərkəzi Asiya daha çox insan 
hüquqları və demokratik islahatlar kon-
tekstində nəzərdən keçirilirdisə, Tramp 
bu bölgəyə iqtisadiyyat və təhlükəsizlik 
prizmalarından baxır. Bu yanaşma real 
layihələr, investisiya mexanizmləri və in-
frastruktur təşəbbüsləri vasitəsilə Vaşinq-
tonun təsir imkanlarını artırmaq məqsədi 
güdür. “C5�1” formatının əvvəlki illərdə 

daha çox diplomatik səviyyədə qaldığı 
halda, hazırda onun iqtisadi və logistik 
xarakter daşıması regional dinamikanın 
dəyişdiyini göstərir. ABŞ-ın təşəbbüsü 
ilə Orta Dəhlizin inkişafına yeni texnoloMi 
və maliyyə dəstəyinin ayrılması, eləcə də 
təhsil mübadilələrinin genişləndirilməsi 
bu əməkdaşlığı uzunmüddətli və sistemli 
bir prosesə çevirə bilər. Ən önəmlisi isə 
Vaşinqtonun regionda balanslaşdırıcı rol 
oynamaqla Rusiya və Çinin təsirini məh-
dudlaşdırmaq istəyi açıq görünür.

Tramp administrasiyasının Bey-
nəlxalq Sülh və Rifah Marşrutu vasitəsilə 
qurmaq istədiyi yeni iqtisadi əlaqələr sis-
temi həm regional sabitliyin qorunması, 
həm də Avrasiya üzərindən keçən qlobal 
ticarət yollarının təhlükəsizliyi baxımın-
dan mühüm əhəmiyyət kəsb edir. Beləlik-
lə, Vaşinqtonun Mərkəzi Asiyaya bu sə-
viyyədə diqqət ayırması artıq təkcə siyasi 
Mest deyil, qlobal iqtisadi strategiyanın 
vacib tərkib hissəsidir.

Azərbaycan da “C5�1” formatı çərçi-
vəsində formalaşan yeni regional əmək-

daşlıq xəritəsinin təbii və strateMi tərəfdaşı 
kimi ön plana çıxır. TRIPP layihəsinin 
Orta Dəhlizlə birləşdirilməsi ideyası məhz 
Bakı±Tbilisi±Qars və Bakı Beynəlxalq 
Dəniz Ticarət Limanı kimi infrastruktur 
zəncirlərinə söykənir. Bu marşrutun uğu-
ru Azərbaycanın coğrafi mövqeyi və nəq-
liyyat imkanları ilə sıx bağlıdır. ABŞ və 
Mərkəzi Asiya ölkələrinin tranzit, enerMi 
və texnoloMi əlaqələri üzrə planlaşdırdığı 
əməkdaşlıq, əslində, Azərbaycanın təşəb-
büsü ilə illərdir formalaşan logistika sis-
teminə yeni beynəlxalq impuls verir. Bakı 
bu mənada TRIPP və Orta Dəhliz inteq-
rasiyasının real qovşağına çevrilə bilər. 
Azərbaycanın balanslı xarici siyasəti, 
regiondakı etibarlı tərəfdaş imici və sülh 
gündəmi bu böyük iqtisadi layihələrin re-
allaşması üçün sabitlik təminatıdır. ABŞ-
ın və Mərkəzi Asiyanın planlaşdırdığı hər 
yeni nəqliyyat marşrutu, əslində, Azər-
baycanın yaratdığı körpülər üzərindən 
keçəcək.

